
Giubileum da 500 onns
Guardia svizra papala
L’onn 1506 ha papa Julius II. insti-
tuì la Guardia svizra papala. In film
da Felice Zenoni va sin ses chaltgons. 2

Papa Ratzinger viseta
la sinagoga da Ruma.
Dumengia passada ha papa Ratzin-
ger visità la sinagoga da Ruma e pli-
dà cun il capo Rabbi Di Segni. 18

Sbagl d’investiders:
part 23

Tenor il titular dal premi
Nobel Daniel Kahne-
man n'emprendan
investiders tendenzial-
main betg da lur sbagls.
Cun pitschens inputs
vulain nus midar quai.
Oz: la diversificaziun.

Il sbagl d’investiders bain il pli
nunnecessari, però tuttina fitg
frequent, è da betg sparpa-
gliar las investiziuns en aczias
da differentas interpresas. Re-
tschertgas da l’Institut bancar
svizzer da l’Universitad da
Turitg demussan ch’ils investi-
ders svizzers possedan en
media aczias da sulettamain
trais differentas interpresas –
ina moda d’investir ristganta.
Sch’ins investiss empè en 15
differentas aczias, sa sminuiss
la ristga da l’entir portfolio
d’aczias per la mesadad.

Voss cussegliader d’investiziun
da la Raiffeisen As infurme-
scha gugent persunalmain.

www.raiffeisen.ch

Structura turistica sisum
la Cadi en viva discussiun

■ (mc) Il fatg che las Pendicu-
laras da Sedrun tschaghegnan
viers Ursera e las Pendicularas
da Mustér smanatschan d’ex-
trar da Sedrun Mustér Turissem
ha evocau ina viva discussiun
davart las structuras turisticas
sisum la Cadi. Da discutar ha
quella situaziun dau dacuort alla
sesida dil cussegl da vischnaunca
da Tujetsch. Damai che las
structuras turisticas seigien buca

primarmein ina damonda politi-
ca vul la suprastonza buca pren-
der posiziun el mument. Gastro
Mustér Medel vegn a seradunar
proximamein per seschar orien-
tar e decider en caussa. Per René
Epp eis ei clar ch’ils pertuccai ston
ston renunziar ad interes particu-
lars e metter ils interess dils hosps
el center per haver success.

Las Pendicu-
laras da Se-
drun e Mu-
stér mettan
en damonda
la collabora-
ziun enteifer
Mustér
Sedrun
Turissem.

Spescha ei da casa en
tuttas disciplinas

■ (anr/gv) Christian Spescha
da Pilavarda ei treis onns pli
giuvens che siu idol Carlo Jan-
ka. Il skiunz che cumplene-
scha gliendisdis proxim il
21avel di da naschientscha ei
sin buna via da daventar in he-
rox da skis sco siu camerat da
club. El ha numnadamein il me-
dem fundament e quei ei la
tecnica excellenta scolada da
Pius Berni. Christian Spescha ei

buca mo spelaus sco Carlo Jan-
ka, ils dus skiunzs da Sursaissa
han pliras parallelas. Ina da quel-
las ei la pazienzia da prender ils
scalems dalla carriera pass per
pass. El cup d’Europa vul il ski-
unz ch’ei dacasa en tuttas disci-
plinas segirar in plaz da parten-
za fix per las cuorsas dil cup
mundial dalla sesiun proxima.

Christian Spescha ha gudignau la mesjamna in slalom gigant FIS organi-
saus dalla Cuminonza da cuorsa Arena dallas Alps. FOTO G. VENZIN

Disegns animos
en rumauntsch

■ (lr/mp) Già daspö bgers ans es
gnieu intimo l’Uniun dals
Grischs da fer ün sforz per cha’ls
iffaunts ils pü pitschens surve-
gnan prodots moderns. L’admi-
nistradur dal Chesin Manella a
Schlarigna, Pol Clo Nicolay, e’l
musseder da Segl, Daniel Manzo-
ni, s’haun miss vi da la lavur. In-
fra poch dapü d’ün an haun els
realiso il giavüsch express repeti-
damaing. Ad es sto pussibel da
survgnir ils drets da sincronisa-
ziun d’ün film da dvd cha la tele-
visiun italiauna vaiva realiso.

Terminau
l’activitad politica

■ (anr/ac) Sligiada vegn la sec-
ziun sursilvana dalla Partida so-
cialdemocrata grischuna buc.
Tuttina sistescha ella sias activi-
tads politicas en Surselva per con-
sequenza da munconza d’interess
dils agens commembers, sco quei
ch’il president partent, Beat De-
plazes, ha schau saver. Mantenida
vegn ina structura minimala per
interessents potenzials ad ina
activitad politica el futur. En dis-
cussiun ei ina fusiun cun la sec-
ziun da Trin stada. Ina fusiun
ch’ils socialdemocrats daTrin han
denton renviau.

Vias memia flaivlas per 60 tonnas
Camiuns gigants era memia lartgs per las muntognas

Las vias e punts
en Grischun èn
construidas mo
per camiuns da
maximalmain 40
tonnas.

Ils Grischuns han
dominau a Laax

(anr/gv) Ellas duas cuorsas
FIS al Crap S. Gion la mes-
jamna ed ier han ils skiunzs
grischuns dominau. La cuor-
sa dalla mesjamna ha mede-
mamein valiu sco campiuna-
di svizzer dils juniors. L’em-
prema cuorsa ha Christian
Spescha da Sursaissa gudignau
avon Marco e Thomas Tumler
da Samignun e Manuel Pleisch
da Pany. El tschunavel rang ei
Thomas Sax da Sursaissa se-
rangaus. Suenter igl emprem
percuors era el aunc rangaus el
14avel rang. El ei semigliu-
raus cul secund meglier temps
el secund percuors. Ella con-
currenza da campiunadi ei
Manuel Pleisch daventaus
victur dils juniors 2 e Bern-
hard Niederberger da Becken-
ried ei il campiun svizzer dils
juniors annadas 93 e 94. En
quella categoria ei igl emprem
Grischun 14avel. Sisavel dils
juniors 2 ei Giancarlo Casutt
da Falera.

Ella cuorsa dad ier ha Reto
Schmidiger da Hergiswil gudi-
gnau. Il skiunz da biebein 17
onns ha teniu sin distanza ils
grischuns Manuel Pleisch ed
ils frars Thomas e Marco
Tumler. Giancarlo Casutt e
Thomas Sax ein curdai ora egl
emprem percuors. La Cumi-
nonza da cuorsa dalla Arena
dallas Alps ha organisau las
duas cuorsas FIS.


